
Врз основа на член 34 став (5) од Законот за образование на возрасните („Службен весник на Република Северна Македонија“ бр. 3/25), министерот  за образование и наука, донесе
ПРАВИЛНИК
за нормативите и стандардите за простор, опрема и кадар на понудувачот
 на услуги за валидација
Член 1  


Со овој правилник се утврдуваат нормативите и стандардите за простор, опрема и кадар кои треба да ги исполнува понудувачот на услуги за валидација. 

Член 2 

Понудувачот на услуги за валидација треба да располага со простор за теоретско и практично  спроведување на процесот на валидација.
Просториите треба да обезбедат безбедност и достапност за сите учесници, вклучувајќи и лица со посебни потреби.

Просторот треба да поседува:
   - простории за административна работа на советникот и проценувачи;
   - простории за теоретско и практично тестирање  и
   - специјализирани работилници или лаборатории.
Член 3  

Понудувачот треба да располага со основна и специјализирана опрема согласноквалификацијата.
Опремата треба да биде соодветна за реални работни услови и применлива во процесот на валидација.

Член 4 

Понудувачот треба да ангажира стручни лица од редот на вработените или надворешни со соодветни квалификации и искуство во валидација и тоа:
- советник за валидација;
- проценувач за валидација;
              - административен персонал од најмалку едно лице за организација на процесот на валидација.
Член 5

Овој правилник влегува во сила осмиот ден од денот на неговото донесување.

